Anwar dapat perintah halang Sanusi sebar fitnah

Kuala Lumpur: Datuk  Seri
Anwar Ibrahim memperoleh pe-
rintah injunksi interim (semen-

tara) terhadap Menteri Besar Ke-
dah, Datuk Seri Muhammad Sa-
nusi Md Nor bagi menghalang-
nya daripada terus mengeluar-
kan kenyataan berbaur fitnah di
media sosial, laman web dan pla-
tform lain.

Perintah injunksi itu adalah
berkaitan saman fitnah difailkan
Perdana Menteri terhadap Sanu-
si pada 13 Disember tahun lalu
berhubung wucapan fitnah yang
mengaitkannya  dengan  perla-
kuan tidak bermoral dalam satu
kempen ceramah ‘Jelajah PN
Best Tambun'.

Dalam keputusannya,
Mahkamah Tinggi Alor Setar,

Hakim

Mahazan Mat Taib membenar-
kan permohonan Ahli Parlimen
Tambun itu dan memerintahkan
Sanusi untuk tidak mengeluar-

kan, mengulangi dan menerbit-
kan kenyataan berkaitan dengan
saman fitnah yang difailkan
plaintif (Anwar).

Perintah injunksi itu menya-
takan, Sanusi melalui kakita-

ngan atau ejennya dihalang da-
ripada mengulangi atau mener-
bitkan kenyataan sama yang
mempunyai kecenderungan un-
tuk menggambarkan plaintif
(Anwar) sama ada secara lang-
sung atau dengan sindiran dalam
mana-mana saluran media sosial
defendan (Muhammad Sanusi),
laman web dan mana-mana pla-
tform lain.

Hakim itu turut memerintah-
kan Sanusi mematuhi perintah
injunksi itu dengan serta-merta
selepas perintah berkenaan di-
sampaikan kepadanya.

Peguam Anwar, Datuk SN Nair
ketika dihubungi, berkata kes sa-
man difailkan anak guamnya ma-
sih menunggu pendengaran, wa-
laupun begitu Sanusi masih me-
ngulangi kenyataan fitnah yang
serupa berkaitan dengan perbi-
caraan jenayah Anwar yang la-
lu.

Sanusi ulangi kenyataan

Beliau berkata, ia diulangi Ahli
Dewan Undangan Negeri
(ADUN) Jeneri itu dalam dua ce-
ramah, iaitu Jelajah PN Best Ne-
geri Sembilan” pada 18 Mac lalu

Nilai, Negeri Sembilan; dan
‘Jelajah  Selangor Baharu - Se-
layang’ pada 11 Julai lalu di Se-
layang, Selangor.

Katanya, perintah injunksi in-
terim itu difailkan Anwar kel-
marin, dan didengar pada hari
sama di hadapan Mahazan yang
memberikan  perintah = melalui
aplikasi Zoom, dan perintah ber-
meterai diserahkan kepada pe-
guam Sanusi pada jam 12.30 te-
ngah hari semalam.

“Kesannya, Sanusi dilarang da-

ripada mengulangi, mengeluar-
kan, dan menerbitkan kenyataan
dalam apa-apa ceramah, acara,

temu bual, penulisan atau pener-
bitan dalam media terhadap per-
dana menteri.

“Sekiranya beliau mengulangi

perbuatan yang sama dan me-
langgar terma Perintah Injunksi
Interim itu, ia akan dianggap
sebagai  penghinaan  terhadap
mahkamah dan akan dihadap-
kan kepada prosiding menghina

mahkamah serta bertanggungja-
wab membayar ganti rugi,” ka-
tanya.

Berdasarkan pernyataan tun-

tutannya dalam kes saman itu,
Anwar mendakwa pada 13 No-
vember tahun lalu, Sanusi yang
juga Pengerusi Perikatan Nasio-
nal (PN) Kedah memberi ucapan
pilihan raya pada ceramah itu
sebagai menyokong calon PN ba-
gi Parlimen Tambun, Datuk Seri
Ahmad Faizal Azumu dengan ra-
tusan pengunjung menghadiri-
nya.



